
Pranabharanam

ப்ராணாப⁴ரணம் பண்டி³தராஜஶ்ரீஜக³ந்நாத²விரசிதம்

அத² பண்டி³தராஜஶ்ரீஜக³ந்நாத²விரசிதம் ப்ராணாப⁴ரணம் ।
தத்க்ரு’தயைவ டிப்பண்யா ஸமேதம் ।
வித்³வாம்ஸோ வஸுதா⁴தலே பரவச:ஶ்லாகா⁴ஸு வாசம்யமா
பூ⁴பாலா: கமலாவிலாஸமதி³ரோந்மீலந்மதா³கூ⁴ர்ணிதா: ।
ஆஸ்யே கா⁴ஸ்யதி கஸ்ய லாஸ்யமது⁴நா த⁴ந்யஸ்ய காமாலஸ-

ஸ்வர்வாமாத⁴ரமாது⁴ரீமத⁴ரயந்வாசாம் விலாஸோ மம ॥ 1॥
வித்³வாம்ஸ இத்யாதி³ ப்ராயத³ர்ஶநாபி⁴ப்ராயமேதத் । தேந ஸஹ்ரு’த³யைர்ந மநாக³பி
விமநாயிதவ்யம் । பா⁴வத்⁴வநிஶ்சாயம் । உத்தரார்த⁴ப்ரதிபாத்³யார்தா²லம்ப³நாயா
ஏதத்பத்³யப்ரயோகா³நுபா⁴வாயா: கவிக³தசிந்தாயா: ப்ராதா⁴ந்யேநாபி⁴வ்யக்தே: ।
அநுபாத்தோப⁴யநிமித்தகோ வ்யதிரேக:ஸ்பு²டோऽலங்கார: । காமாலஸத்வம்
வாமாவிஶேஷமத⁴ரமாது⁴ரீப்ரகர்ஷகம் ॥
வித்³ராணைவ கு³ணஜ்ஞதா ஸமுதி³தோ பூ⁴யாநஸூயாப⁴ர:
காலோऽயம் கலிராஜகா³ம ஜக³தீலாவண்யகுக்ஷிம்ப⁴ரி: ।
ஏவம் பா⁴வநயா மதீ³யகவிதே மௌநம் கிமாலம்ப³ஸே
ஜாக³ர்து க்ஷிதிமண்ட³லே சிரமிஹ ஶ்ரீகாமரூபேஶ்வர:॥ 2॥
கவிக³தராஜவிஷயகரதிபா⁴வத்⁴வநிஶ்சாயம் । இத ஊர்த்⁴வமயமேவ ஆ
சரமபத்³யமநுவர்தயிஷ்யதே ।அஸ்ய சாத்ர மௌநாநுபா⁴விதோ வர்ணநீயாலம்ப³நோ
நிர்வேதோ³கு³ண இதி ப்ரேயோலங்காராஸ்பத³ம் । அத்ர சாசேதநாயாம் கவிதாயாம்
சேதநத்வாத்⁴யவஸாயமூலாஸம்ப³ந்தே⁴ ஸம்ப³ந்தா⁴த்மிகாதிஶயோக்திர்விவக்ஷிதா ।
தேந பா⁴வநாமௌநநிர்வேதா³நாம் ஸம்போ³த⁴நஸ்ய ச நாநுபபத்தி:॥
பாரீந்த்³ராணாம் கு⁴ரீணைரவநிதலகு³ஹாக³ர்ப⁴த:ஸம்பதத்³பி:⁴
ஸ்வாபப்⁴ரம்ஶாபராத⁴ப்ரசலிதநயநப்ராந்தமாகர்ண்யமாந: ।
த்வத்ப்ரஸ்தா²நாந்தருத்³யத்ப்ரலயஜலத⁴ரத்⁴வாநதி⁴க்காரதீ⁴ரோ
க்⁴ரு’ஷ்டக்ஷீரோத³தீரோ ஜக³தி விஜயதே து³ந்து³பி⁴த்³வந்த்³வநாத:³॥ 3॥

அத்ர ராஜாலம்ப³நஸ்ய தாத்³ரு’ஶநாத³ஶ்ரவணோத்³தீ³பிதஸ்ய
நயநப்ரசலநாநுபா⁴விதஸ்ய கி³ரிகு³ஹாக³ர்போ⁴த்பதநாபி⁴வ்யக்தேநாமர்ஷேண
ஸஞ்சாரிணா பரிபோஷிதஸ்ய பாரீந்த்³ரக³தோத்ஸாஹஸ்ய ஸ்தா²யிநோ
ராஜவிஷயகரதிபா⁴வாங்க³த்வாத்³ரஸாலங்காரத்வம் । யதா³ஹு: - ’ப்ரதா⁴நேऽந்யத்ர
வாக்யார்தே² யத்ராங்க³ம் து ரஸாத³ய: । காவ்யே தஸ்மிந்நலங்காரோ ரஸாதி³ரிதி மே
மதி:॥’இதி । த்ரு’தீயசதுர்த²சரணயோஸ்து ஸ்பு²டாவேவ வ்யதிரேகாதிஶயௌ ।
க்⁴ரு’ஷ்டாஶப்³தே³ந தாத்³ரு’ஶநாதோ³ வேலாசலப்ரதிப³த்³த⁴த்வாத³க்³ரே ந க³த: ।
அந்யதா² லோகாலோகாசலமபி ஸ்ப்ரு’ஶேதி³தி க³ம்யதே । ஏவ ம்ரு’ஷ்டேதி நோக்தம்
।
ததா²ஸதி ஶைதி²ல்யப்ரத்யயாபத்தே:॥
கிம் ப்³ரூமஸ்தவ வீரதாம் வயமமீ யஸ்மிந்த⁴ராக²ண்ட³ல
க்ரீடா³குண்ட³லிதப்⁴ரு ஶோணநயநம் தோ³ர்மண்ட³லம் பஶ்யதி ।
மாணிக்யாவலிகாந்தித³ந்துரதரைர்பூ⁴ஷாஸஹஸ்ரோத்கரை-
ர்விந்த்⁴யாரண்யகு³ஹாக்³ரு’ஹாவநிருஹாஸ்தத்காலமுல்லாஸிதா:॥ 4॥
அத்ர விந்த்⁴யாரண்யக³தாநாம் கு³ஹாக்³ரு’ஹாணாமவநிருஹாம் ச விந்த்⁴யக³தாநாம்
கு³ஹாக்³ரு’ஹாணாமரண்யக³தாநாமவநிருஹாணாம்வா பூ⁴ஷணேந கார்யேணாப்ரஸ்துதேந
த்வத³ரிநாரீணாம் ஸ்வநக³ராணி பரித்யஜ்ய நிஶி கு³ஹாக்³ரு’ஹேஷு தருதலேஷு ச
விந்யஸ்ய ஸகலாப⁴ரணாநி க்ரு’தஶயநாநாம் ப்ராதஸ்த்வதா³க³மநஸம்ப்⁴ரமேண
தத்கர்மகம் விஸ்மரணம் பா⁴ரவஶாத்பரித்யாகோ³ வா ப்ரஸ்துதோ க³ம்யத
இத்யப்ரஸ்துதப்ரஶம்ஸா । கார்யஸ்ய யதா²கத²ஞ்சித்ப்ரஸ்துதத்வே து
பர்யாயோக்தமலங்கார:॥
மாஹாத்ம்யஸ்ய பரோऽவதி⁴ர்நிஜக்³ரு’ஹம் க³ம்பீ⁴ரதாயா: பிதா
ரத்நாநாமஹமேக ஏவ பு⁴வநே கோ வாபரோ மாத்³ரு’ஶ: ।
இத்யேவம் பரிசிந்த்ய மா ஸ்ம ஸஹஸா க³ர்வாந்த⁴காரம் க³மோ
து³க்³தா⁴ப்³தே⁴ ப⁴வதா ஸமோ விஜயதே ஶ்ரீப்ராணநாராயண:॥ 5॥
அத்ரோபமாநஸ்ய கு³ணவிஶேஷப்ரயுக்தஸாத்³ரு’ஶ்யாபா⁴வநிப³ந்த⁴நமுத்கர்ஷம்
பரிஹர்தும்வர்ண்யமாநஸாத்³ரு’ஶ்யாத்மக:ப்ரதீபாலங்காரபே⁴த:³।ஸசோபமாவிஶேஷ
இத்யேகே । விச்சி²த்திவைலக்ஷண்யாத³திரிக்த ஏவேத்யபரே ॥
தத்த்வோ ஜந்ம ஸிதாம்ஶுஶேக²ரதநுஜ்யோத்ஸ்நாநிமக்³நாத்மநோ
து³க்³தா⁴ம்போ⁴நிதி⁴முக்³த⁴வீசிவலயை:ஸாகம் பரிக்ரீட³நம் ।

ஸம்வாஸ:ஸுரலோகஸிந்து⁴புலிநே வாத:³ஸுதா⁴ம்ஶோ: கரை:
கஸ்மாந்நோஜ்ஜ்வலிமாநமஞ்சதுதமாம் தே³வ த்வதீ³யம் யஶ:॥ 6॥
அத்ர யஶஸி த⁴வளதாதிஶயஸ்தத்³த⁴ர்மிஸம்ப³ந்த⁴ப்ரயுக்தத்வேந கதி²த
இதி ஸமஸ்ய விஷய: । அம்ஶுக்ரு’தஶ்சந்த்³ரே தத்க்ரு’தஶ்ச ப⁴க³வதி
ப⁴க³வத்க்ரு’தஶ்ச ராஜநீத்யேவமுத்தரோத்தரமுபசீயமாநோ ராஜக³த உத்கர்ஷ:

ப்ரதீயத இதி ஸாரவிஷய:॥
ஆப³த்⁴நாஸ்யலகாந்நிரஸ்யஸிதமாம் சோலம் ரஸாகாங்க்ஷயா
லங்காயாவஶதாம் தநோஷி குருஷே ஜங்கா⁴லலாடக்ஷதம் ।
ப்ரத்யங்க³ம் பரிமர்த³நிர்த³யமஹோ சேத:ஸமாலம்ப³ஸே
வாமாநாம் விஷயே ந்ரு’பேந்த்³ர ப⁴வத: ப்ராக³ல்ப்⁴யமத்³பு⁴தம் ॥ 7॥
அத்ர ப்ரக்ரு’தித⁴ர்மிக³தயோ: ப்ரக்ரு’தாப்ரக்ரு’தயோ: ப்ரக்ரு’தயோரேவ வா
வ்ரு’த்தாந்தயோ: ஶ்லேஷ: ।ஸ ச ஷட்ஸு ஸ்த²லேஷு ஶப்³த³நாநாத்வநிப³ந்த⁴நோ
த்³வயோஶ்சார்த²நாநாத்வநிப³ந்த⁴ந: । த்³வாவப்யேதௌ ஶப்³தா³லங்காராவிதி
ப்ராஞ்ச: ।ஆத்³யோ ஜதுகாஷ்ட²ந்யாயேந ஶப்³த³ஶ்லேஷணாச்ச²ப்³தா³லங்கார:,
த்³விதீயஸ்த்வேகவ்ரு’ந்தக³தப²லத்³வயந்யாயேநார்த²ஶ்லேஷணாத³ர்தா²லங்கார இதி
நவ்யா:॥
தே³வ த்வாம் பரித:ஸ்தவந்து கவயோ லோபே⁴ந கிம் தாவதா
ஸ்தவ்யஸ்த்வம் ப⁴விதாஸி யஸ்ய தருணஶ்சாபப்ரதாபோऽநிஶம் ।
க்ரோடா³ந்த:குருதேதராம் வஸுமதீமாஶா:ஸமாலிங்க³தி
த்³யாம் சும்ப³த்யமராவதீ ச ஸஹஸா க³ச்ச²த்யக³ம்யாமபி ॥ 8॥
அத்ர ப்ரதாபக³த: ப்ரு’தி²வ்யாதி³ஸம்ப³ந்தோ⁴
லிங்க³விஶேஷாவச்சி²ந்நதத்தத்ஸாதா⁴ரணவிஶேஷணாபி⁴வ்யக்தகாமுகவ்ரு’த்தாந்தாபி⁴ந்நதயா
ஸ்தி²த இதி ஸமாஸோக்தி: கார்யரூபத⁴ர்மப்ரயுக்தஶுத்³த⁴ஸாதா⁴ரண்யேந
விஶேஷணஸாம்யமாலம்ப்³ய ப்ரவ்ரு’த்தா ।ஸா ச நிந்தோ³த்தா²பகத்வாத³த்³வ்யாஜஸ்துதௌ
கு³ண:॥
லோகாநாம் விபத³ம் து⁴நோஷி குருஷே ஸம்பத்திமத்யுத்கடா-
மித்யல்பேதரஜல்பிதைர்ஜட³தி⁴யாம் பூ⁴பால மா கா³ மத³ம் ।
யத்கீர்திஸ்தவ வல்லபா⁴ லகு⁴தரப்³ரஹ்மாண்ட³பா⁴ண்டோ³த³ரே
பிண்டீ³க்ரு’த்ய மஹோந்நதாமபி தநும் கஷ்டேந ஹா வர்ததே ॥ 9॥
அத்ராபி ப்ராக்³வத் । பரம்

த்வாதா⁴ராதே⁴யாந்யதரவிஸ்த்ரு’தத்வஸித்³தி⁴ப²லகாந்யதரந்யூநத்வகல்பநாத்ஸாதி⁴காலங்காரோऽபி
தஸ்யாம் கு³ண:॥
க்ஷோணீம் ஶாஸதி மய்யுபத்³ரவலவ: கஸ்யாபி ந ஸ்யாதி³தி
ப்ரௌட⁴ம் வ்யாஹரதோ வசஸ்தவ கத²ம் தே³வ ப்ரதீமோ வயம் ।
ப்ரத்யக்ஷம் ப⁴வதோ விபக்ஷநிவஹைர்த்³யாமுத்பதத்³பி: ⁴ க்ருதா⁴
யத்³யுஷ்மத்குலகோடிமூலபுருஷோ நிர்பி⁴த்³யதே பா⁴ஸ்கர:॥ 10॥
இஹ த்வதி⁴கஸமாஸோக்திப்⁴யாமநாலிங்கி³தைவ ஸா [வ்யாஜஸ்துதி:]॥
ஆஸ்வாதே³ந ரஸோ ரஸேந கவிதா காவ்யேந வணீ தயா
லோகாந்த:கரணாநுராக³ரஸிக:ஸப்⁴ய:ஸபா⁴ சாமுநா ।
தா³ரித்³ர்யாநலத³ஹ்யமாநஜக³தீபீயூஷதா⁴ராத⁴ர
க்ஷோணீநாத² ததா² ப⁴வாம்ஶ்ச ப⁴வதா பூ⁴மண்ட³லம் பா⁴ஸதே ॥ 11॥
மாலாதீ³பகமேததி³தி ப்ராஞ்ச: । தீ³பகஸ்ய ஸாத்³ரு’ஶ்யமூலகதாநியமாந்ந
மாலாதீ³பகமபி த்வேகாவலீபே⁴த³இதி து வயம் ॥
அம்லாயந்யத³ராதிகைரவகுலாந்யம்லாஸிஷு:ஸத்வரம்
தை³ந்யத்⁴வாந்தகத³ம்ப³காநி பரிதோ நேஶுஸ்தமாம் தாமஸா: ।
ஸந்மார்கா:³ ப்ரஸரந்தி ஸாது⁴நலிநாந்யுல்லாஸமாதந்வதே
தந்மந்யே ப⁴வத: ப்ரதாபதபநோ தே³வ ப்ரபா⁴தோந்முக:²॥ 12॥
இஹ ரூபகநிஷ்பாதி³தலிங்க³கமநுமாநம் நிமித்தவிரஹாது³த்ப்ரேக்ஷாயா
அயோகா³த்³வாசகமநுமிதிபரம் ॥
உத்க்ஷிப்தா: கப³ரீப⁴ரம் விவலிதா: பார்ஶ்வத்³வயம் ந்யக்க்ரு’தா:
பாதா³ம்போ⁴ஜயுக³ம் ருஷா பரிஹ்ரு’தா தூ³ரேண சேலாஞ்சலம் ।
க்³ரு’ஹ்ணந்தி த்வரயா ப⁴வத்ப்ரதிப⁴டக்ஷ்மாபாலவாமப்⁴ருவாம்
யாந்தீநாம் க³ஹநேஷு கண்டகசிதா: கே கே ந பூ⁴மீரூஹா:॥ 13॥
அத்ர கண்டகசிதத்வேந கப³ரீக்³ரஹணாதே:³ஸங்கீர்ணத்வாத்கார்யத⁴ர்மாந்தரா
ஸங்கீர்ணஶுத்³த⁴ஸாதா⁴ரண்யேந விஶேஷணஸாம்யமாலம்ப்³ய ப்ரவ்ரு’த்தா
ஸமாஸோக்தி:॥
த்³ரு’ஷ்டி:ஸம்ப்⁴ரு’தமங்க³ளா பு³த⁴மயீ தே³வ த்வதீ³யா ஸபா⁴
காவ்யஸ்யாஶ்ரயபூ⁴தமாஸ்யமருணாதா⁴ரோऽத⁴ர:ஸுந்த³ர: ।
க்ரோத⁴ஸ்தேऽஶநிமூருதா³ரதி⁴ஷண ஸ்வாந்தம் து ஸோமாஸ்பத³ம்

ராஜந்நூநமநூநவிக்ரம ப⁴வாந்ஸர்வக்³ரஹாலம்ப³நம் ॥ 14॥
அத்ரோத்ப்ரேக்ஷ்யமாநஸர்வக்³ரஹாலம்ப³நத்வஸ்ய ஸமாநாதி⁴கரணேஷு த⁴ர்மேஷு
தத்தத்³க்³ரஹாஶ்ரிதாங்க³கத்வேஷு விஶேஷணீபூ⁴தைஸ்தத்தத்³க்³ரஹை:ஸஹ
விஷயஸ்ய ராஜ்ஞோ கல்யாணாஶ்ரயத்வாதி³ஷு விஶேஷணாநாம் கல்யாணாதீ³நாம்
ஶ்லேஷேணாபே⁴த³ஸம்பாத³நத்³வாரா தாத்³ரு’ஶத⁴ர்மஸாதா⁴ரணதாஸம்பத்தௌ
தந்நிமித்தகோத்ப்ரேக்ஷாஸித்³தி:⁴ ॥
ஸ்ரு’ஷ்டி:ஸ்ரு’ஷ்டிபு⁴வா புரா கில பரித்ராதும் ஜக³ந்மண்ட³லம்
த்வம் சண்டா³தபநிர்த³யம் தபஸி யஜ்ஜ்வாலாஜடாலை: கரை: ।
ஸம்ரம்பா⁴ருணலோசநோ ரணபு⁴வி ப்ரஸ்தா²துகாமோऽது⁴நா
ஜாநீமோ ப⁴வதா ந ஹந்த விதி³த:ஶ்ரீகாமரூபேஶ்வர:॥ 15॥
அத்ர ராஜவர்ணநாங்க³த்வேந ரவேர்ப⁴யோத்பாத³நே வர்ண்யத்வேந ப்ரஸ்துதே
ஸாக்ஷாத்தத³நநுகு³ணத்வேநாப்ரஸ்துதேந ப்ரஸ்தா²நேந ஸாக்ஷாத்தத³நுகு³ணம்
ரிபுகர்த்ரு’கம் ஸூர்யமண்ட³லபே⁴த³நம் கார்யம் க³ம்யதே ॥
ஆயாதா கமலாஸநஸ்ய ப⁴வநாத்³த்³ரஷ்டும் த்ரிலோகீதலம்
கீ³ர்வாணேஷு தி³நாநி காநிசித³ஹோ நீத்வா புந: கௌதுகாத் ।
ப்⁴ராந்த்வா பூ⁴வலயே மஹாகவிகுலோபாஸ்யா தவாஸ்யாம்பு³ஜே
ராஜந்ஸம்ப்ரதி ஸத்யதா⁴மநி கி³ராம் தே³வீ ஸுக²ம் வர்ததே ॥ 16॥
அத்ரைகஸ்யாதே⁴யஸ்யாநேகாதா⁴ரஸம்ப³ந்தா⁴த்பர்யாய: । தத்ர
ப்ரத²மசரணக³தமதி⁴கரணமார்த²விஶ்லேஷாவதி⁴கபஞ்சம்யா
விஶ்லேஷஸ்யோபஶ்லேஷாபேக்ஷத்வேநௌபஶ்லேஷிகாதி⁴கரணஸ்யாக்ஷேபக³ம்யத்வாத்
।
ஸத்யதா⁴மநீதி ஶ்லேஷபி⁴த்திகாபே⁴தா³த்⁴யவஸாநேநமுக²ஸ்யஸத்யலோகதாஸித்³தௌ⁴
ஸுக²வர்தநஸித்³தி: ⁴ ॥
வித்³வத்³தை³ந்யதமஸ்த்ரிமூர்திரத²வா வைரீந்த்³ரவம்ஶாடவீ-
தா³வாக்³நி: கிமஹோ மஹோஜ்ஜ்வலயஶ:ஶீதாம்ஶுது³க்³தா⁴ம்பு³தி:⁴ ।
கிம் வாநங்க³பு⁴ஜங்க³த³ஷ்டவநிதாஜீவாதுரேவம் ந்ரு’ணாம்
கேஷாமேஷ நராதி⁴போ ந ஜநயத்யல்பேதரா: கல்பநா:॥ 17॥
அத்ர கோடீநாமாரோபாந்தரமூலகத்வாத்பரம்பரிதஸம்ஶய: ஸ சாஹார்ய:,
மூலாரோபஸ்ய

ததா²த்வாத் । கவாவிவ கவிநிப³த்³த⁴ப்ரமாத்ரந்தரேऽப்யாஹார்யபு³த்³தே⁴ரவிரோதா⁴த்
॥
நத³ந்தி மத³த³ந்திந: பரிலஸந்தி வாஜிவ்ரஜா:
பட²ந்தி பி³ருதா³வலீமஹிதமந்தி³ரே ப³ந்தி³ந: ।
இத³ம் தத³வதி⁴ ப்ரபோ⁴ யத³வதி⁴ ப்ரவ்ரு’த்³தா⁴ ந தே
யுகா³ந்தத³ஹநோபமா நயநகோணஶோணத்³யுதி:॥ 18॥
அத்ர முக்²யார்த²ஸ்ய ராஜவிஷயாயா: கவிரதேருபகாரகஸ்ய யதை³வ தவ
கோபோத³யஸ்ததை³வ தவ ரிபூணாம் ஸம்பதோ³ ப⁴ஸ்மஸாத்³ப⁴விஷ்யந்தீதி வஸ்துந
உபகாரிகா நயநகோணஶோணத்³யுதேர்யுகா³ந்தத³ஹநோபமா ॥
மயி த்வது³பமாவிதௌ⁴ வஸுமதீஶ வாசம்யமே
ந வர்ணயதி மாமயம் கவிரிதி க்ருத⁴ம் மா க்ரு’தா:² ।
சராசரமித³ம் ஜக³ஜ்ஜநயதோ விதே⁴ர்மாநஸே
பத³ம் ந வித³தே⁴தராம் தவ ஸமோ த்³விதீயோ நர:॥ 19॥
அத்ர த்வத்ஸமோऽந்யோ நாஸ்தீதி ப்ரத்யயாது³பமாநலுப்தோபமா வ்யங்க்³யேதி
ப்ராஞ்ச: ।
ஸர்வதை²வ ஸாம்யஸ்யாப்ரதிஷ்டா²நாந்நேயமுபமா । அந்யதா² வ்யதிரேகஸ்யாபி
தத்த்வாபத்தே: । ’டு⁴ண்டோ⁴ல்லந்தோ மரிஸஸி கண்டககலிஆஇம் கேஐவணாஇம் ।
மால.இகுஸுமஸரிச்ச²ம் ப⁴மர ப⁴மந்தோ ண பாவேஸி ॥’இத்யத்ர து ந
ப்ராப்ஸ்யஸீத்யுக்த்வா க்வசித்த்வத³கோ³சரே ஸ்த²லே ப⁴விஷ்யதீதி ப்ரதீதே:
ஸாத்³ரு’ஶ்யப்ரதிஷ்டா²நால்லுப்தோபமாஸ்து । தஸ்மாத³ஸமாலங்கார ஏவாயமிதி து
நவ்யா:॥
பு⁴ஜப்⁴ரமிதபட்டிஶோத்³த³லிதத்³ரு’ப்தத³ந்தாவலம்
ப⁴வந்தமரிமண்ட³லக்ரத²ந பஶ்யத:ஸங்க³ரே ।
கராலகுலிஶாஹதிஸ்பு²டவிபி⁴ந்நவிந்த்⁴யாசலோ
ந கஸ்ய ஹ்ரு’த³யம் ஜ²டித்யதி⁴ருரோஹ ஜம்பா⁴ஹித:॥ 20॥
அத்ர ஸ்மரணாலங்கார: பரந்து லக்ஷ்ய:॥
யம: ப்ரதிமஹீப்⁴ரு’தாம் ஹுதவஹோऽஸி தந்நீவ்ரு’தாம்
ஸதாம் க²லு யுதி⁴ஷ்டி²ரோ த⁴நபதிர்த⁴நாகாங்க்ஷிணாம் ।
க்³ரு’ஹம் ஶரணமிச்ச²தாம் குலிஶகோடிபி⁴ர்நிர்மிதம்
த்வமேக இஹ பூ⁴தலே ப³ஹுவிதோ⁴ விதா⁴த்ரா க்ரு’த:॥ 21॥

அத்ர கவிநா யமத்வாதி³நா ரூபேண ராஜ்ஞோ ரூபவத: கரணாத்³ரூபகேண
விபக்ஷபூ⁴பாலாதீ³நாமேதஸ்மிந்நாக³தே யமத்வாதி³நா ப்⁴ராந்தேரபி ஸம்ப⁴வாத்³ப்⁴ராந்திமதா
தைரேவாநேகைர்க்³ரஹீத்ரு’பி⁴ரநேகைர்த⁴ர்மைருல்லேக²நாது³ல்லேக²விஶேஷேண ச
ஸஹ
ஸங்கீர்ணோऽபி ஸம்ப³ந்தி⁴ஷஷ்ட்²யந்தபே⁴த³ப்ரயுக்தவர்ண்யாநேகவித⁴த்வக
உல்லேக:²॥
த்³விநேத்ர இவ வாஸவோ மிதகரோ விவஸ்வாநிவ
த்³விதீய இவ சந்த்³ரமா: ஶ்ரிதவபுர்மநோபூ⁴ரிவ ।
நராக்ரு’திரிவாம்பு³தி⁴ர்கு³ருரிவ க்ஷமாமாக³தோ
நுதோ நிகி²லபூ⁴ஸுரைர்ஜயதி காமரூபேஶ்வர:॥ 22॥
அத்ர ராஜக³தாநாம் த்³விநேத்ரத்வாதீ³நாம் வாஸவாதி³தாதா³த்ம்யவிரோதி⁴நாம்
விரோத⁴நிவர்தநாய
விஷயிஷு வாஸவாதி³ஷ்வாரோபேண ஸாதா⁴ரணீகரணாத்தந்நிமித்தகோத்ப்ரேக்ஷா ।
ஸா சேஹ மாலாரூபா । ந சாத்ரோபமா ஶக்யரூபணா ।
த்³விநேத்ரத்வாத்³யுக்தேர்நிஷ்ப்ரயோஜநகத்வாபத்தே: । ந சோபமாநிஷ்பாத³கம்
தேஷாம்
ஸாதா⁴ரண்யம் தத³பா⁴வேऽபி பரமைஶ்வர்யாதி³பி:⁴ ப்ரதீயமாநைஸ்தஸ்யா நிஷ்பத்தே:
।
அஸுந்த³ரத்வேநோபமாநிஷ்பாத³கதயா கவேரநபி⁴ப்ரேதத்வாச்ச । ஏவம்
த்³விதீயாதீ³நாம்
சந்த்³ராதி³ஷ்வாரோபோऽப்யுபமாயாம் ஸத்யாமநர்த²க ஏவ ஸ்யாத் ॥
தீ³நவ்ராதே த³யார்த்³ரா நிகி²லரிபுகுலே நிர்த³யா கிம் ச ம்ரு’த்³வீ
காவ்யாலாபேஷு தர்கப்ரதிவசநவிதௌ⁴ கர்கஶத்வம் த³தா⁴நா ।
லுப்³தா⁴ த⁴ர்மேஷ்வலுப்³தா⁴ வஸுநி பரவிபத்³த³ர்ஶநே காந்தி³ஶீகா
ராஜந்நாஜந்மரம்ய ஸ்பு²ரதி ப³ஹுவிதா⁴ தாவகீ சித்தவ்ரு’த்தி:॥ 23॥
அத்ர விஷயாநேகத்வப்ரயுக்தசித்தவ்ரு’த்தேரநேகவித⁴த்வமித்யுல்லேக:² । தத்ர
ச ததீ³யசித்தவ்ரு’த்தித்வேநைகத்வாத்⁴யவஸாநம் தந்த்ரம் ॥
தே³வா: கே பூர்வதே³வா:ஸமிதி மம நர:ஸந்தி கே வா புரஸ்தா-
தே³வ ஜல்பந்தி தாவத்ப்ரதிப⁴டப்ரு’தநாவர்திந:க்ஷத்ரவீரா: ।

யாவந்நாயாதி ராஜந்நயநவிஷயதாமந்தகத்ராஸிமூர்தே-
ர்முக்³தா⁴ரிப்ராணது³க்³தா⁴ஶநமஸ்ரு’ணருசிஸ்த்வத்க்ரு’பாணோ பு⁴ஜங்க:³॥ 24॥
அத்ர ஶுத்³த⁴பரம்பரிதரூபகம் ॥
ப்ராசீஸந்த்⁴யாஸமுத்³யந்மஹிமதி³நமணேர்மாநமாணிக்யகாந்தி-
ர்ஜ்வாலாமாலா கராலா கவலிதஜக³த: க்ரோத⁴காலாநலஸ்ய ।
ஆஶாகாந்தாபதா³ம்போ⁴ருஹதலவிக³லந்மஞ்ஜுளாக்ஷாரஸாபா⁴
ஸா பா⁴தி க்ஷோணிஶோபா⁴கரண தவ த்³ரு’ஶோ:ஸங்க³ரே ஶோணிமஶ்ரீ:॥ 25॥
அத்ராபி ததே³வ பரந்து மாலாத்மகம் ॥
த்வாம் ஸுந்த³ரீநிவஹநிஷ்டு²ரதை⁴ர்யக³ர்வ-

நிர்வாஸநைகரஸிகம் ஸமரே நிரீக்ஷ்ய ।
கா வா ரிபுக்ஷிதிப்⁴ரு’தாம் ப³த ராஜலக்ஷ்மீ:
ஸ்வாமிவ்ரதத்வமபரிஸ்க²லிதம் ப³பா⁴ர ॥ 26॥
அத்ர ஶத்ரூணாம் ராஜ்யலக்ஷ்மீஸ்த்வாம் ப்ராப்தேதி விவக்ஷிதோऽர்த:²
பாதிவ்ரத்யஸ்க²லிதரூபேணாபி⁴ஹித இதி பர்யாயோக்தம் । தச்ச ராஜ்யலக்ஷ்ம்யா
நாயிகாத்வஸித்³த்⁴யர்த²ம் ஸமாஸோக்திமபேக்ஷத இதி ஸா தத்ர கு³ண:॥
நாஸத்யயோகோ³ வசநேஷு கீர்தௌ ததா²ர்ஜுந: கர்மணி சாபி த⁴ர்ம: ।
சித்தே ஜக³த்ப்ராணப⁴வோ யதா³ஸ்தே வஶம்வதா³ஸ்தே கிமு பாண்டு³புத்ரா:॥ 27॥
அத்ர பாண்டு³புத்ரேஷு விஷயேஷு ராஜவஶம்வத³தாதா³த்ம்யோத்ப்ரேக்ஷாயாம்
ராஜாஶ்ரிதத்வரூபோ விஷயித⁴ர்ம: ஶ்லேஷேண விஷயாணாம் ததா³ஶ்ரிதாநாம்
சாஸத்யாபா⁴வஶுக்லகு³நபுண்யபரமேஶ்வராணாமபே⁴த³ஸம்பாத³நத்³வாரா
விஷயஸாதா⁴ரணீக்ரு’த:॥
மந்தா²சலப்⁴ரமணவேக⁴வஶம்வதா³ யே
து³க்³தா⁴ம்பு³தே⁴ருத³பதந்நணவ:ஸுதா⁴யா: ।
தைரேகதாமுபக³தைர்விவிதௌ⁴ஷதீ⁴பி⁴-
ர்தா⁴தா ஸஸர்ஜ தவ தே³வ த³யாத்³ரு’க³ந்தாந் ॥ 28॥
அத்ர த்³ரு’க³ந்தேஷு ந கேவலம் ஸஞ்ஜீவகத்வாத³யோऽம்ரு’தமாத்ரகு³ண ஏவ
கவேர்பு³போ³த⁴யிஷிதா அபி து நிகி²லஜநவஶீகாரத்வாத³யோऽந்யேऽபீதி
ஸுதா⁴கணேஷ்வோஷதீ⁴ஸம்ஸர்கோ³ऽதிஶயார்த²முபாத்த:॥
கேஶைர்வதூ⁴நாமத²ஸர்வகோஷை: ப்ராணைஶ்ச ஸாகம் ப்ரதிபூ⁴பதீநாம் ।

த்வயா ரணே நிஷ்கருணேந கா³ட⁴ம் சாபஸ்ய ஜீவா சக்ரு’ஷே ஜவேந ॥ 29॥
அத்ர சாபகர்ஷணகார்யாணாநாம் கேஶாகர்ஷணாதீ³நாம்
பௌர்வாபர்யவிபர்யயாத்மநாதிஶயேநாநுப்ராணிதா ஸஹோக்தி:॥
மஹேந்த்³ரதுல்யம் கவயோ ப⁴வந்தம் வத³ந்து கிம் தாநிஹ வாரயாம: ।
ப⁴வாந்ஸஹஸ்ரை:ஸமுபாஸ்யமாந: கத²ம் ஸமாநஸ்த்ரித³ஶாதி⁴பேந ॥ 30॥
அத்ர ஶ்லேஷோத்தா²பிதத்ரித³ஶத்வஸங்க்²யாமாதா³ய வ்யதிரேக உபாத்தோப⁴யநிமித்தக:
॥
ஸ து வர்ஷது வாரி வாரித³ஸ்த்வமுதா³ராஶய ரத்நவர்ஷண: ।
ஸ குஹூரஜநீமலீமஸஸ்த்வமிஹாந்தர்ப³ஹிரேவ நிர்மல:॥ 31॥
அத்ராபி ஸ ஏவ பரம் து ஶ்லேஷோऽத்ராநுத்தா²பகோ நிஷித்⁴யமாநம் ஸாம்யம் ச ந
ஶாப்³த³மிதி விஶேஷ:॥
மகரப்ரதிமைர்மஹாப⁴டை: கவிபீ⁴ ரத்நநிபை:⁴ ஸமந்வித: ।
கவிதாம்ரு’தகீர்திசந்த்³ரயோஸ்த்வமிஹோர்வீரமணாஸி பா⁴ஜநம் ॥ 33॥
அத்ர ராஜ்ஞோ ஜலத்⁴யுபமாயா:
ஶப்³தே³நாபி⁴தா⁴நேऽப்யங்கோ³பமாபி⁴ராக்ஷேபாதே³கதே³ஶவிவர்திந்யுபமா தேநோத்தரார்த⁴
உபமிதஸமாஸ ஏவ ।விஶேஷணஸமாஸவேத்³யஸ்ய தாதா³த்ம்யஸ்ய ப்ரக்ரு’தேऽநுபயோகா³த்
॥
புர: புரஸ்தாத³ரிபூ⁴பதீநாம் ப⁴வந்தி பூ⁴வல்லப⁴ ப⁴ஸ்மஶேஷா: ।
அநந்தரம் தே ப்⁴ருகுடீவிடங்காத்பதந்தி ரோஷாநலவிஸ்பு²லிங்கா:³॥ 34॥
அத்ர ப்ரயோஜகாதிஶயக்ரு’த: ப்ரயோஜ்யஶைக்⁴ர்யாதிஶயோ க³ம்ய: ।
கார்யகாரணபௌர்வாபர்யவிபர்யயரூபா சேயமதிஶயோக்தி:॥
பு⁴வநத்ரிதயேऽபி மாநவை: பரிபூர்ணே விபு³தை⁴ஶ்ச தா³நவை: ।
ந ப⁴விஷ்யதி நாஸ்தி நாப⁴வந்ந்ரு’ப யஸ்தே ப⁴ஜதே துலாஸ்பத³ம் ॥ 35॥
அத்ரோபமாநலுப்தோபமேதி ப்ராஞ்ச: । அஸமாக்²யமலங்காராந்தரமிதி து வயம் ॥
பீயூஷயூஷகல்பாமல்பாமபி தே கி³ரம் நிபீதவதாம் ।
தோஷாய கல்பதே நோ யோஷாத⁴ரபி³ம்ப³மது⁴ரிமோத்³ரேக:॥ 36॥
அத்ர ஸம்ப³ந்தே⁴ऽப்யஸம்ப³ந்த⁴ இத்யதிஶயோக்திபே⁴த:³ ।

உபமேயோபமாநவிஶேஷணாப்⁴யாமல்பத்வோத்³ரிக்தத்வாப்⁴யாமல்பயாபி ஸஹ
பூ⁴யாநபி
மது⁴ரிமா ஸாம்யம் கர்தும் யத்ராநீஶஸ்தத்ர கிம் வாச்யம் பூ⁴யஸ்யேதி
வைலக்ஷண்யாத்மா
வ்யதிரேகஶ்ச ॥
பா⁴ஸயதி வ்யோமஸ்தா² ஜக³த³கி²லம் குமுதி³நீர்விகாஸயதி ।
கீர்திஸ்தவ த⁴ரணிக³தா ஸக³ரஸுதாயாஸமப²லதாம் நயதே ॥ 37॥
அத்ர வ்யஜமாநசந்த்³ரிகாரூபகஸங்கீர்ண உல்லேக²த்⁴வநி:॥
பா⁴க்³யேந ஸஹ ரிபூணாமுத்திஷ்ட²ஸி விஷ்டராத்க்ரு’தா⁴விஷ்ட: ।
ஸஹஸைவ பதஸி தேஷு க்ஷிதிஶாஸந ம்ரு’த்யுநா ஸாகம் ॥ 38॥
’கேஶைர்வதூ⁴நாம்’இத்யத்ர கர்மண:ஸஹோக்தி: । இஹ து கர்துரிதி விஶேஷ:॥
த்வயி பாகஶாஸநஸமே ஶாஸதி ஸகலம் வஸுந்த⁴ராவலயம் ।
விபிநே வைரிவதூ⁴நாம் வர்ஷந்தி விலோசநாநி ச தி³நாநி ॥ 39॥
அத்ர வர்ஷவதா³சரந்தீத்யாசாரக்விப³ந்தேந ஶ்லேஷாச்ச்²லேஷமூலிகா துல்யயோகி³தா
।
ரிபுகாமிநீவர்ணநவிஷயத்வேநோபமாநோபமேயயோர்த்³வயோரபி ப்ரக்ரு’தத்வாத் ॥
அஹிதாபகரணபே⁴ஷஜ நரநாத² ப⁴வாந்கரஸ்தி²தோ யஸ்ய ।
தஸ்ய குதோऽஹிப⁴யம் ஸ்யாத³கி²லாமபி மேதி³நீம் சரத:॥ 40॥
அத்ர ஶ்லேஷநிவேதி³தஸ்ய ஸர்பப⁴யாபா⁴வஸ்யோபபாத³கதயோபாத்தஸ்ய
ராஜநி பே⁴ஷஜதாதா³த்ம்யாரோபஸ்யாப்யுபபாத³கதயா ஸ்தி²தம் ராஜஸம்ப³ந்தி⁴நி
த்³விஷத³பகரணரூபே த⁴ர்மே ஶ்லேஷநிவேதி³தஸர்பதாபகரணதாதா³த்ம்யமிதி
ப்ரத²மசரணே ஶ்லிஷ்டபரம்பரிதரூபகம் த்ரு’தீயே து ஶ்லேஷ ஏவ ।
குவலயலக்ஷ்மீம் ஹரதே தவ கீர்திஸ்தத்ர கிம் சித்ரம் ।
யஸ்மாந்நிதா³நமஸ்யா லோகநமஸ்யாங்க்⁴ரிபங்கஜோ ஹி ப⁴வாந் ॥ 41॥
அத்ரோத்பாத³கஸமாநகு³ணத்வாது³த்பாத்³யஸ்யோத்பாத³கஸம்ஸர்கா³நுரூப:
ஸமாலங்காரவிஶேஷ: ।
ஶ்லேஷஶ்சாஸ்மிந்கு³ண:॥
த்³ரு’ஷ்ட:ஸத³ஸி சேது³க்³ராஶ்சந்த்³ரசந்த³நசந்த்³ரிகா: ।

அத² த்வம் ஸங்க³ரே ஸௌம்யா: ஶேஷகாலாநலாஸய:॥ 42॥
அத்ர த்³ரு’ஷ்ட:ஸத³ஸீதி வாக்யே த்வமித்யஸ்யாபகர்ஷணாத்,அத² த்வம் ஸங்க³ர
இத்யத்ர ச த்வமித்யஸ்யாநுவர்தநாத்³வாக்யயோ: பத³விநிமயாத்மாலங்கார:
பூர்வார்தே⁴ । உத்தரார்தே⁴ ப்ரக்ரு’தாநேகத⁴ர்மஸம்ப³ந்தா⁴த்துல்யயோகி³தா ।
உபமேயஸ்யோத்க்ரு’ஷ்டகு³ணத்வஸித்³த⁴ய உபமாநஸ்ய
தத்³விருத்³த⁴கு³ணகல்பநாத்மகேநாலங்காராந்தரேண ஶப³லிதா ॥
அபாரே க²லு ஸம்ஸாரே விதி⁴நைகோऽர்ஜுந: க்ரு’த: ।
கீர்த்யா நிர்மலயா பூ⁴ப த்வயா ஸர்வேऽர்ஜுநா: க்ரு’தா:॥ 43॥
இஹ ஶ்லேஷமூலோ வ்யதிரேக:॥
த³தீ⁴சிப³லிகர்ணேஷு ஹிமஹேமாசலாப்³தி⁴ஷு ।
அதா³த்ரு’த்வமதை⁴ர்யம் ச த்³ரு’ஷ்டே ப⁴வதி பா⁴ஸதே ॥ 44॥
அத்ராபி ஸைவ ததா²விதா⁴ । யதா²ஸங்க்²யஸங்கரஸ்து விஶேஷ:॥
ஶாஸதி த்வயி ஹே ராஜந்நக²ண்டா³வநிமண்ட³லம் ।
ந மநாக³பி நிஶ்சிந்தே மண்ட³லே ஶத்ருமித்த்ரயோ:॥ 45॥
இஹாபி துல்யயோகி³தா மித்த்ரஶப்³த³ஶ்லேஷோத்தா²பிதா வ்யாஜஸ்துதிஶ்ச ॥
பா⁴நுரக்³நிர்யமோ வாயம் ப³லி: கர்ணோऽத²வா ஶிபி:³ ।
ப்ரத்யர்தி²நோऽர்தி²நஶ்சேத்த²ம் த்வயி யாந்தி விகல்பநாம் ॥ 46॥
இஹ து ஸம்ஶய உல்லேகா²லிங்கி³த:॥
கமலாவாஸகாஸார:க்ஷமாத்⁴ரு’திப²ணீஶ்வர: ।
ப⁴வாந்குவலயஸ்யேந்து³ராநந்த³யதி மாநவாந் ॥ 47॥
இஹ ஶ்லிஷ்டபரம்பரிதம் ரூபகம் மாலாரூபம் ॥
க³க³நே சந்த்³ரிகாயந்தே ஹிமாயந்தே ஹிமாசலே ।
ப்ரு’தி²வ்யாம் ஸாக³ராயந்தே பூ⁴பால தவ கீர்தய:॥ 48॥
இஹ மாலோபமாலிங்கி³த உல்லேக:²॥
ம்ரு’க³தாம் ஹரயந்மத்⁴யே வ்ரு’க்ஷதாம் ச படீரயந் ।
நக்ஷத்ரதாம் மஹீபாநாம் த்வமிந்த³வஸி பூ⁴பதே ॥ 49॥
இஹ ஶுத்³த⁴பரம்பரிதா மாலாரூபோபமா ।ஆசாரக்விப³ந்தாச்ச²தரி ரூபாணி ।

திஙி சைகம் [இந்த³வஸி]॥
மத்⁴யே ஸுதா⁴ஸந்து³ரஸ்ய ஸிதாமயக்³ரு’ஹோத³ரே ।
பூர்ணேந்து³விஷ்டரே தே³வ ஸ்தா²தும் யோக்³யாஸ்தவோக்தய:॥ 50॥
அத்ர த்ரயாணாம் ஸுதா⁴ஸமுத்³ராதீ³நாம் விஶேஷணவிஶேஷ்யபா⁴வேந மது⁴ரிமணி
பராம் காஷ்டா²மதி⁴ரூடே⁴ த்வதீ³யோக்திபத³ஸம்ப³ந்தோ⁴ யுக்தோ ந து விஶகலித
இத்யதிஶாயகாஸத்³விஶேஷணநிப³ந்த⁴ந: ப்ரௌடோ⁴க்தி:॥
அம்ரு’தலஹரீசந்த்³ரஜ்யோத்ஸ்நாரமாவத³நாம்பு³ஜா-
ந்யத⁴ரிதவதோ நிர்மர்யாத³ப்ரஸாத³மஹாம்பு³தே: ⁴ ।
உப⁴யவத³யம் தே³வ த்வத்த: கத²ம் பரமோல்ப³ண:

ப்ரலயத³ஹநஜ்வாலாஜாலாகுலோ மஹஸாம் க³ண:॥ 51॥
அத்ர காரணகு³ணவிருத்³த⁴ஸ்வகு³ணஸ்ய கார்யஸ்யோத்பத்தேர்விஷமாலங்கார: ।
அம்ரு’தலஹர்யாதீ³நாம் த்ரயாணாமத⁴ரீகரணாத்மநா வ்யதிரேகேண
ஸஞ்ஜீவகத்வபரமஶீதலத்வவிஶுத்³த⁴த்வஸௌந்த³ர்யாணாமதிஶயோ க³ம்யதே ।
ஏவமேஷு பத்³யேஷு ஸம்ப⁴வந்தோऽப்யந்யேऽலங்காரா:ஸ்பு²டத்வாந்ந விவேசிதா: ।
ஸஹ்ரு’த³யாநாம் ப்ரீத்யாவஶ்யகம் கிஞ்சித்³வ்யாக்²யாதமந்யத்துதைரேவோல்லாஸநீயமித்யலம்
பல்லவிதேந ॥
தைலங்கா³ந்வயமங்க³ளாலயமஹாலக்ஷ்மீத³யாலலித:
ஶ்ரீமத்பேரமப⁴ட்டஸூநுரநிஶம் வித்³வல்லலாடந்தப: ।
ஸந்துஷ்ட: கமதாதி⁴பஸ்ய கவிதாமாகர்ண்ய தத்³வர்ணநம்
ஶ்ரீமத்பண்டி³தராஜபண்டி³தஜக³ந்நாதோ² வ்யதா⁴ஸீதி³த³ம் ॥ 52॥
தோ³ர்த³ண்ட³த்³வயகுண்ட³லீக்ரு’தலஸத்கோத³ண்டா³சண்டா³ஶுக³-
த்⁴வஸ்தோத்³த³ண்ட³விபக்ஷமண்ட³லமிஹ த்வாம் வீக்ஷ்ய மத்⁴யேரணம் ।
வல்க³த்³கா³ண்டி³வமுக்தகாண்ட³வலயஜ்வாலாவலீதாண்ட³வ-

ப்⁴ரஶ்யத்கா²ண்ட³வருஷ்டபாண்ட³வமஹோ கோ ந க்ஷிதீஶ:ஸ்மரேத் ॥ 53॥
அத்ர ஸ்மரணாலங்கார: । பா⁴வ இதி து ந ப்⁴ராமிதவ்யம் ।
ஸாத்³ரு’ஶ்யமூலகத்வாதந்மூலகத்வாப்⁴யாம் பா⁴வத்வாலங்காரத்வயோரிஹ
வ்யவஸ்தி²தே:
ஶப்³த³வேத்³யத்வாச்ச ॥
இதி பண்டி³தராஜஶ்ரீஜக³ந்நாத²விரசிதம் ப்ராணாப⁴ரணம் தத்க்ரு’தயைவ டிப்பண்யா

ஸமேதம் ஸமாப்தம் ।

